
Etorkinei
zuzendutako
Ongi Etorri
programa iritsi
da Villabonara   
Tolosaldea Garatzeneko
Migrazio eta Aniztasun
sailak antolatuta,besteak
beste,atzerritartasun 
legeari buruz ariko dira q6

Udalak Iurreamendiko
barne antolakuntza
eraberritu du    
Tolosako egoitzako langileak «oso gustura»
daude egin duten organigrama berriarekin q2

Larraitzeko Txindokiko Itzala informazio gunean bisitariak, atzo. I.G.L.

Mobilizazioak egingo
dituzte Aranalderen
aurkako euroagindua
ez onartzeko 
Irailaren 10ean hartuko du erabakia Paueko
epaitegiak,eta,besteak beste, egun horretan
eskualdeko manifestaziora deitu dute q7

Bihartik hasita
asteburua 
bete festa
izango da
eskualdean
Berrobikoen atzetik,
Alkiza, Bedaio, Elduain,
Izaskun, Lizartza eta
Zizurkilen ospatuko 
dituzte jaiak q4-5

Tolosaldea Garatzeneko Turismo sailak uztaila eta abuztuko turismo
datuak baikorki baloratu ditu; urtetik urtera, bisitarien artean,
Larraitzeko Txindokiko Itzala guneak arrakasta handiagoa du  q3

9.000 bisitari baino
gehiago pasa dira udan 
bi turismo bulegoetatik 

LANA

Zerbitzaria.Ostiralak, larunba-
tak eta extrak egiteko, neska zer-
bitzaria behar dugu. Bidali curri-
culuma Tolosako 20. posta ku-
txara.
Etxeko lanak. 08:00etatik
14:00etara etxeko lanak egin eta
haurrak zaintzeko, esperientzi-
dun emakume euskaldunak bere
burua eskaintzen du. Kotxea dau-
ka. 943 696882 / 606 521992

G Iragarki laburrak

I. Urkizu 

Ikasturte berriarekin batera, To-
losaldea Garatzeneko Enplegu
Zentroa ere martxan jarri da, eta
iraila osoan barrena eskualdeko
langabetuei begirako hiru ikasta-
ro eskainiko dituzte Lehiberrin. 

Saio guztiak enplegua lortzera
begirakoak dira, eta besteak bes-
te, teknologia berriekin treba-
tzen, curriculumak era egokian
sortzen, nahiz lana bilatzeko bide
berriak aurkitzen lagunduko die-
te ikasleei, enplegu zentroko ikas-
taro hauetan.

Horrela, beraz, Ikastaroei bu-
ruzko informazioa aurkitzen ika-
si izenburua eman diote lehen
ikastaroari. Bi orduko iraupena
izango du, eta irailaren 10ean edo
12an egin ahal izango da, 09:30etik
11:30era bitarte. Edukien artean,
honakoak bildu dituzte: formazio
arautu eta ez arautuak bereiztea;
formazio arautuaren egitura eza-

gutzea; Lanbideko langabetuen-
tzako ikastaroen eskaintzaren be-
rri izatea, nahiz bestelako master
eta graduondoko eskaintza bila-
tzen ikastea.

Bigarren ikastaroa irailaren
17an edo 19an egin ahal izango
dute langabetuek, eta kasu hone-
tan 3 orduko iraupena izango du,
09:30etik 12:30era. Lana bilatzeko
teknikak izenburupean, horrela,
aurkezpen eskutitzak egiten, cu-
rriculum egokiak sortzen eta lan
merkatuan parte hartzen iraka-
tsiko diete bertaratuei. 

Azkenik, Posta elektronikoa
ikastaroa hilaren 24an edo 26an
izango da, 09:30etik 10:30era bitar-
te. Finean, posta elektronikoaren
funtzionamenduaz ariko dira
ikasleekin, eta berau artxiboak
atxikituta bidaltzeko nola erabili
behar den ikasiko dute, besteak
beste.

Ikastaro hauetakoren batean
izena eman nahi duten Tolosalde-
ko langabetuek, irekia dute jada
izen ematea. Lehiberri zentroko
Tolosaldea Garatzeneko bulegoe-
tara joanda egin daiteke, eta baita
943 65 45 01 telefonora deituta,
nahiz lan@tolosaldea.net helbide
elektronikora mezua bidalita ere.
1tolosaldean@hitza.info

Langabetuek enplegua
lortze bidean, ikastaroak
Tolosaldea Garatzenek
antolatu ditu doako
saioak, Lehiberri
eraikinean duten
Enplegu Zentroan

Musika eskolan izena
emateko azken egunak

TOLOSA ›Eduardo Mocoroa
musika eskolan oraindik leku
batzuk badirela jakinarazi dute,
eta izena eman daiteke orain-
dik. 943 65 15 93ra dei daiteke,
10:00etatik 13:00era bitarte.

Tolosa eta Villabonako
HHIn izen ematea zabalik

HEZKUNTZA ›Tolosa eta Villa-
bonako Helduen Hezkuntza
Iraunkorreko zentroetan izena
eman daiteke, 943 67 26 60
edo 943 69 03 12ra deituta.

Sorospen eta sorosle
ikastaroa Tolosan
HEZKUNTZA ›Irailaren 16an
hasiko da, Tolosako kultur etxe-
an, DYAk antolaturiko sorospen
eta sorosle ikastaroa. Hiru aste-
ko iraupena izango du, eta aste-
lehenetik ostiralera, 19:00etatik
21:00etara izango dira saioak.
Matrikula eta ikastaroko txoste-
na 100 euro ordaindu beharko
da. Izena emateko, 943 46 46
22 telefono zenbakira deitu
behar da.

Aralar institutuak etzi
hasiko du ikasturte berria

ALEGIA ›Alegiako Aralar insti-
tutuan ostiral honetan hasiko
dute 2013-2014 ikasturtea,
10:00etatik 12:00etara.

DLaburrak

Itzea Urkizu Tolosa

Tolosako Udalak Iurreamendi
egoitzako langileen antolakuntza
eraberritu du, enpresa batek bu-
ruturiko balorazioa azken osoko
bilkuran onartu eta gero. Proze-
suan barrena langileek beren lan-
postuen funtzioak zehazteko au-
kera izan dute, eta ekarpenak ja-
sota, balorazio batzordeak,
Iurreamendiko zuzendaritzak eta
Tolosako udalbatzak jorratu dute
gaia.

Egoitzaren funtzionamendua
berraztertzeko bide hau 2011. ur-
tean hasi zuen udalak, gobernu
aldaketarekin. Izan ere, horrekin
batera Iurreamendiko zuzendari-
tza batzordeko lehendakaritza
ere aldatu egin zen.

Udal gobernuko kideak langile-
ekin elkartzen hasi ziren, eta na-
barmendu dutenez, «bi gabezia
nagusi» atzeman zituzten orduko
funtzionamenduan: batetik,
gaueko erizaintza zerbitzuaren
beharra nabaritu zuten egoitzan,
eta horrekin batera, lanpostu ba-
koitzaren funtzioak zehazteko
premia ere ikusi zuten. 

Horrela, aldaketa prozesu bat
martxan jarri zuten, Balorazio
Batzorde bat osatuz. Sei kidez
osaturiko batzordea aritu da lane-
an; horietatik hiru Iurreamendi-
ko langileen ordezkariak izan
dira, eta gainerakoak, berriz, zu-
zendaritzako kideak. Aipatzekoa
da, batzordeak harturiko erabaki
guztiak gehiengoz onartuak iza-
tea aurrera egiteko baldintza na-
gusia izan dela, udalak azaldu
duenez. 

Bide honetan, orain dela urte-
bete inguru martxan jarri zuten
gaueko erizaintza zerbitzua. Lan-

postuak baloratzeak, ordea, hila-
betetako lana ekarri dio balorazio
batzordeari, eta kanpoko enpresa
baten jarduna kontratatzea era-
baki zuten. 

Organigramak eraberrituz
Lanpostu bakoitzaren funtzioak
zehaztearekin, eta oro har, egoi-
tzaren antolaketa eraberritzeare-
kin, zuzendaritza batzordeak eta
Tolosako Udalak lau helburu na-
gusi bete nahi izan dituzte, beste-
ak beste. 

Lehenik eta behin, garrantzia
eman diote organigrama berri
bat sortzeari, eta jardun honetan,
lanpostu bakoitzari bere zeregi-
nak atxiki dizkiote. Honi estuki

lotuta doa beste helburuetako bat
ere, lanpostuen zerrenda osatzea-
rena; erakundea planifikatzeko
tresna dela azpimarratu du Tolo-
sako Udalak.

Honekin batera, arriskuen
mapa ere sortu dute prozesuan
barrena; erakundeak dituen ga-
beziak identifikatu, eta hauek az-
tertu ondoren, hobetzeko propo-
samenak egin dituzte. 

Azkenik, eta egoitza era ego-
kian kudeatzeko, arautegi bat ze-
haztu nahi izan dute: «Funtziona-
menduan aldaketak egiten doa-
zen heinean, arautegi honek
lanpostuen funtzioak ere egune-
ratzea bermatzen du», dio uda-
lak.

Iurreamendiko lanpostuak
baloratu eta antolakuntza
berritu du Tolosako Udalak 
Langileek «oso gustura»
hartu dituzte
ordezkariak, «urte
askotan eskaturiko
balorazioa iritsi delako»

Langileekin elkarlanean osatu dute organigrama berria. I. URKIZU

I. Urkizu

Antolaketa prozesu honetan lan-
gileen ordezkarietako bat izan da,
Mamen Beloki.
Nola joan da prozesua zuen ikuspe-
gitik?
Lanpostuen balorazioa orain dela
urte asko egin zuen Tolosako
Udalak, baina guk ez genuen par-
te hartu. Orduz geroztik, beste ba-
lorazio baten eskean aritu gara
etengabe. Langileok, balorazioa
egoitzatik kanpoko norbaitek egi-
tea nahi genuen. Azkenean, uda-
lak lagundu digu horretan, eta
Ates enpresak egin du balorazioa. 
Langileoi nola eragingo dizue proze-
su honen emaitzak?
Duela zenbait urte egoitza ba-
rruan egin zen balorazio hartan,
lanpostu bakoitzaren ezauga-
rriak zerrendatu zituzten, arris-
kuak, ardurak eta guztia azalduz.

Hura irakurrita, gure lana gutxie-
tsita zegoela iruditzen zitzaigun
langileoi. Azken prozesu hone-
tan, esaterako, nik ez nuen nire
soldata igotzea nahi, bai, ordea,
nire jarduna behar bezala balora-
tzea.
Langileen eta udalaren arteko elkar-
lanak lagundu dizue horretan,beraz.
Bai. Lanpostuen puntuazioa ze-
haztu dute, eta nik uste dut ondo
egin dela, langileok oso-oso gus-
tura baikaude. Postu batzuetako
soldata igo egin da, baina beste
batzuetakoa, aldiz, ez. Horren gai-
netik, ordea, udalak entzun gai-
tuela eta gure iritzia kontuan har-
tu duela sentitu dugu. Azkenik,
prozesu honen ondorioz, etorki-
zuneko kontratazioak egiteko
gaitasun mailak ere zehaztu ditu-
gu, eta orain baino altuagoak
izango dira. 
1tolosa@hitza.info

Mamen Beloki 1Langileen ordezkarietako bat

«Udalak gure iritzia
kontuan hartu duela
sentitu dugu»



Eneritz Maiz 

Gehiengoari amaitu zaizkio atse-
den hartzeko egunak, baina bada
oraindik oporretan denik edota
oporrak hartzeko dagoenik ere.
Hala ere, bisitari gehien uztaila
eta abuztuko hilabeteetan izan
ohi da, eta Tolosaldea Garatzene-
ko Turismo sailak egin du bi hila-
beteko bisitari kopuruaren balan-
tzea. Garaiak kontuan hartuta,
eta iazko datuekin alderatuz, «po-
sitiboa» izan da turismo bulegoko
arduradunek egiten duten ira-
kurketa.   

Tolosan eta Larraitzen dituz-
ten bi bulegoetan 9.022 bisitariri
eman diote eskualdeko informa-
zioa. Eta horietatik 3.451 Larrai-
tzetik pasa dira. Iazko datuekin

alderatuz gero, uztaileko bisitari
kopuruak jaitsiera izan du, baina
abuztuko datuek gorakada izan
dute. Eta nabarmentzeko datuen
artean, Txindokiko Itzala infor-
mazio puntuak urtetik urtera bi-
sitari gehiago erakartzen dituela
izan da.

Datuak aztertzerakoan, turis-
mo bulegoko Aloña Garmendiak
bereizketa egin du bisitari kopu-
ruaren eta bisita kopuruen arte-
an. Bisitari kopurua alde batera
utzi eta bisita kopuruari begira-
tuz gero, «gorakada nabarmena»
izan dela dio. «Talde handiak dira
jaitsi direnak, hau da, erretiro-
dun eta aisialdi taldeak, baina bu-
legoetatik pasa diren norbanako-
ek gora egin dute».

2009. urtean jarri zuten Larrai-

tzeko informazio puntua eta urte
hartako 1.086ko bisitari kopurua
urteak pasa ahala erraz gaindi-
tzen du. Aurten, eta uztailaren
23tik hasi eta abuztuaren 23ra bi-
tarteko datuak kontuan hartuta,
3.451 bisitari pasa dira Txindoki-
ko Itzalatik. 

Udaberri hain euritsuak ez zion
batere lagundu Mariren Zuhaiz-
tiari. Ez zela jende gehiegi gertu-
ratu adierazi dute, baina udako

eguraldi onari esker buelta ema-
tea lortu dute balorazio positiboa
eginez. Atzo bertan, hainbat bisi-
tari pasa ziren egunean zehar ber-
tatik. Herrialde Katalanetatik iri-
tsitako edota Zumaiatik gertura-
tutako familiak kasu. Irailean
zehar ateak zabalik izango ditu.

Museoei dagokienez datuak
mantendu egin direla argitu dute.
Topic zentrotik 2.000 pertsona in-
guru pasa dira uztaila eta abuztu

artean. Gorrotxategi Konfitegi
museoan, berriz, 921 pertsona
izan dira. 2012ko datuen antzeko-
ak dira, uztailean taldeen behera-
kada izan zen, baina abuztuan bi-
sita gidatuen eskaintza zabala-
goa izateak emaitzak parekatzen
lagundu du.

Turismo bulegoetan nabaritu
duten jaitsiera ostatuetan nabari-
tu dute. Abuztua hilabete lasaia-
goa izan dela argitu dute ostatue-
tatik, baina ezin direla kexatu gai-
neratu dute. Aurten, eskualdeko

nekazalturismoak eta landetxe-
ak %52,85eko betetzea izan dute,
iaz baino %3 gutxiago. Hotelen
kasuan, %65ean bete dira eta iaz-
ko datuekin alderatuz gero,
%10ko jaitsiera izan dute.

Bisitarien jatorria zabala da,
baina gehiengoa Euskal Herritik
edota Gipuzkoa bertatik etorrita-
koena da. Espainiar estatutik eto-
rritako bisitarien kopuruak ere
behera egin du. Tolosaldea bisita-
tzen dutenen artean, fidelenak
Herrialde Katalanetatik etortzen
direnak dira. Hala ere, aurten ere,
ez dute hutsik egin Frantzia, Me-
xiko, Australia, Danimarka, Por-
tugal, Txile edota Argentinatik
etorritakoek.

Sukaltalka, larunbatean
Zu zeu chef onena egitasmoa
izango da larunbatean, hilaren
7an. Sukaltakaren barruan, eta
sukaldari ezagun baten gidaritza-
pean, Tolosako azoka ezagutzeaz
gain, erosketak egin, erositakoa
prestatu eta dastatzeko aukera
izango da. Horretarako, ordea,
izena eman beharko da. 943 69 74
13 telefono zenbakira deituz edo-
ta tour@tolosaldea.net helbide
elektronikora idatziz. Argibide
gehiago nahi izanez gero, edota
beste dataren bat kontsultatzeko
aukera ere eskaintzen dute.

Saioa 11:00etatik 15:00etara
izango da, gazteleraz edota euska-
raz egiteko aukera izango delarik.
Helduek 38 euro eta 4-13 urte bi-
tarteko haurrek 19 euro ordaindu
beharko dute. Egunean bertan or-
daindu beharko da, bisita amaitu
ostean.

Urtetik urtera bisitari gehiago
erakartzen ditu Larraitzek
Uztaila eta abuztuan 9.000tik gora
pertsona pasa dira Tolosan eta Larraitzen
dauden informazio bulegoetatik 

Turismo bulegoko arduradunen arabera
datu onak eman ditu aurtengo udak

Udan Tolosan egindako bisita gidatu bateko kideak, Eva Puertolas gidariarekin (erdian). HITZA

Larraitzeko Mariren Zuhaiztian hainbat familia ibili ziren, atzo. I.G.L.

Tolosaldea bisitatzen
dutenen artean,
fidelenak Herrialde
Katalanetakoak dira



Asier Imaz 

Abuztua joan da, eta berarekin,
eskualdeko herrietako jai gehie-
nak amaitu dira. Iraileko lehen
asteburu osoak, ordea, aurreko

hileko egunen tankera dauka.
Guztira sei lekutan ospatuko dira
jaiak Ama Birjinaren eta Aran-
tzazuko Amaren aitzakian: Alki-
zan, Bedaion, Elduainen, Izaskun
auzoan, Lizartzan eta Zizurkilen. 

Alkizan bihar hasiko dira jaiak,
17:00etan haur jolasekin. Igande-
ra bitarte ekitaldi ugari antolatu
ditu jai batzordeak, herritarren
parte hartze handiarekin. Lehen
egunean Gipuzkoako federazioa-
ren laguntzaz antolatu duten
ikuskizuna azpimarratu behar
da. Hegazti harrapariak bertatik
bertara ikusi nahi dituenak, Alki-
zan izango du horretarako auke-
ra. 

Elduainen jaiak ostiralean ha-
siko dira, igandean amaitzeko.
Hiru egunetan zehar haur, gazte
nahiz helduek zer ikusia eta zer
gozatua izango dute. Lehen egu-
nean, ohitura bilakatzen ari den
antzerki emanaldia egongo da,
herriko gaztetxoen eskutik. On-
doren, patata tortilla eta musika
egongo dira. Jaiari agur, aldiz, Go-
rritiren animaliekin emango dio-
te aurtengoan. 

Lizartzan ere hiru eguneko egi-
taraua antolatu dute herriko jaie-
tarako. Ekitaldiak iragartzeko
kartel lehiaketa antolatu dute,
eta Karla Murgialdairen lana
izan da saria irabazi duena. Ber-
tan mezu bat irakur daiteke: Eto-
rri nahi?

Tolosan bi auzotan ospatuko
dituzte jaiak asteburuan: Be-
daion eta Izaskunen. Herri izaera
duen auzoan, txupinazoa ostira-
lean botako dute. Mahaiaren in-
guruan ospatuko dituzte lehen
ekitaldiak, eta zahagi ardoaren
ondoren, Elustondo anai-arrebek
jarriko dute erromerirako osagai
nagusia: trikitia. Bedaioko jaie-
tan, ordea, zerbait nabarmendu
beharko balitz, hori Aimar Iri-
goien harri-jasotzailearen erron-
ka da. Errezildarra marka egiten
saiatuko da igandean, 150 kiloko
Manterola harri zilindriko zaha-
rrarekin. Irigoienekin batera bi

aizkolari egongo dira bertan, he-
rri kirol jaialdia osatzen: Joseba
Otaegi eta Unai Otaño. 

Izaskun auzoko jaiak Sputnik
13 bilduma aurkezteko probestu-
ko dute. Tolosako lau musika tal-
deren lanak daude bertan, hain
zuzen ere, guztira zortzi abesti.
Jaien lehen egunean, gauerdian,
Atila y los Unos, Barrua Truk,
Broken Faces eta Wainot taldeak
igoko dira oholtza gainera Sput-
nik 13 aurkeztera. Aurrez urtetik
urtera gora doan danborradare-
kin gozatzeko aukera egongo da. 

Zizurkiletik oharra
Zizurkilgo Jaiak bost eguneko
iraupena izango dute, bihar hasi
eta astelehenean amaituko baiti-
ra. Azken urteetan bezala, jaiak
kirola eginez hasiko dituzte zizur-
kildarrek eta bertara gerturatzen
direnek. Aurten, kros mistoaren
VI. edizioa jokatuko da. Txupina-
zoa 19:30ak pasata botako dute,
eta jai batzordetik txanpaina
emateko eskatu die herritarrei.
Horrekin batera, hilaren 9ko fut-
bolin txapelketako izen ematea,
ordu erdi lehenago zabalduko

dela gogoratu dute. Melokotoia-
ren hiletari dagokionez, apropos
jantzita joatea eskatu dute. Azke-
nik, hondakinen bilketaren ingu-
ruan, egutegia bera izango den
arren, ordutegian aldaketak
egongo dira, goizez izango baita,
09:00etatik 11:00etara. Bilketa
11:00etatik aurrera egingo da.

Abuztua izango balitz bezala
Eskualdean sei puntutan ospatuko dituzte
festak: Alkizan, Bedaion, Elduainen,
Izaskunen, Lizartzan eta Zizurkilen 

Bedaion eta Zizurkilen bihar ekingo diote
lau eta bost eguneko jai egitarauari

Elduaingo jaietan haurrek urtero moduan antzezlana eskainiko diete herritarrei. Bedaion txikienek euren jolas tarteak izango dituzte ostiralean hasiko diren jaietan. IMANOL GARCIA LANDA

ALKIZA

IRAILAK 5,OSTEGUNA
p17:00.Haur Jolasak.
pJarraian.Hegazti harraparien
ikuskizuna Gipuzkoako federa-
zioaren eskutik.
p21:00.Herri afaria Ostatu jate-
txean, bertsolariekin.
p23:00.Ezten Giro erromeri
taldea.

IRAILAK 6,OSTIRALA
p11:00.Gaztetxoen Toka Txa-
pelketa.
p12:00.Apar festa haurrentzat.
p17:00.Futbol partida herri-
koiak.
p21:00.Barrikotea.
p23:00.Bertso jaialdia: Andoni
Egaña, Maialen Lujanbio,
Amets Arzallus, Uxue Alberdi,
Jon Maia eta Sebastian Lizaso.
Gai jartzailea: Amaia Agirre.
pOndoren.Astiasaran anaiekin
erromeria.

IRAILAK 7,LARUNBATA
p10:00.Herriko haurren txirrin-
dulari lasterketa.
pOndoren.Soinuak taldearen
emanaldia.
p14:00.Jubilatuen bazkaria
Ostatu jatetxean.
p17:00.Herriko gazteen artean
herri kirolak: Ekologistak ehizta-
rien aurka. Izaskun Mendizabal
eta Jon Zabalaren omenez.
pOndoren.Sagardo dastatzea.
p23:00.Herri kirol saioa, aizko-
lari eta harri-jasotzaileekin.
pOndoren.Erromeria Ingo al
deu? taldearekin.

IRAILAK 8,IGANDEA
p10:00.Meza Nagusia.
p11:00.Herriko gaztetxoen ar-
teko pilota partidak.
pJarraian.Zirko tailerra hau-
rrentzat Txatxilipurdi taldearen
eskutik.
p12:00.Txakolin dastatzea.
p17:00.Herriko beteranoen ar-
teko pilota txapelketaren fina-
lak.
p19:00.Kokakola eta barea
Ramon Agirre eta Inazio Tolo-
sak eskaintzen duten antzerki
saioa.
pJarraian.Trikitia Ansorregi eta
Larrañagarekin festei amaiera
emanez.

BEDAIO, TOLOSA

IRAILAK 6,OSTIRALA
p19:00.Txupinazoa jaiei hasie-
ra emateko.
pJarraian.Patata tortilla lehia-
keta. Patatak eta arrautzak el-
karteak jarriko ditu.
p20:00.Sagardoa txotxetik
dastatzeko aukera izango da
pintxoekin batera: mondejoak,
txorixoa,...
p21:00.Zahagi ardoa. Edaria
eta kafea elkarteak jarriko ditu.
pOndoren.Erromeria Eluston-
do anai-arreba trikitilariekin.

pGoizaldean.Baratxuri zopa
eta txokolatea.

IRAILAK 7,LARUNBATA
p17:00.Ume jolasak zezen txiki
eta poneyekin.
p18:00.Bertso antzerkia: Gal-
tzagorriei... to Inaxito.
p19:00.Alegiako Sutarri dan-
tza taldearen emanaldia.
p21:00.Herri afari nagusia.
pOndoren.Ordu txikiak arte
erromeria Izer, Alabier eta Anso-
rregi-Larrañaga trikitilariekin.
pGoizaldean.Baratxuri zopa
eta txokolatea.

IRAILAK 8,IGANDEA
p11:00.Meza Nagusia.
pOndoren.Hamaiketakoa triki-
tilariez lagunduta.
p13:00.XXIV. Txirrindulari Igoe-
ra, federatugabekoak.
p18:30.Herri kirolak: Aimar Iri-
goien harri-jasotzailearen mar-
ka saiakera 150 kiloko Mantero-
la harri zilindriko zaharrarekin.
Joseba Otaegi eta Unai Otaño
aizkolariak ere izango dira.
pOndoren.Bedaioko Inguru-
txoa.
pSegidan.Trikitilarien saioa.
p21:00.Afaria Artubi Elkartean,
mondejoak eta ardi gisatua.
p00:00.Jaiei amaiera emate-
ko suziria.

ELDUAIN

IRAILAK 6,OSTIRALA
p17:00.Suziriak eta kanpaia jo-
tzeak jaiei hasiera emateko.
p17:30.Antzerkia herriko gazte-
txoen eskutik: Ipuin harrigarriak.
pOndoren.Patata tortilla herri-
ko plazan.
p00:00.Dantzaldia Urki DJ-
aren eskutik.

IRAILAK 7,LARUNBATA
p12:30.Toka lehiaketa plazan.
p14:00.Herri bazkaria fron-
toian; jolasak ere egongo dira.
pOndoren.Bull DJ-a, Niko ani-
matzailea eta herriko Ane eta
Maialen trikitilari gazteak.
pArratsaldez.Ume jolasak, ba-
rraskilo lasterketa, jumping-a...
p00:00.Skasti talde zarauzta-
rraren emanaldia.
pOndoren.Musika festa Bull
DJ-aren eskutik.

IRAILAK 8,IGANDEA
p11:00.Meza.
p12:00.Hamaiketakoa herriko
plazan: sardinak eta piperrak
txakolinarekin batera.
p12:30.Pilota partidak herriko
pilotarien eskutik.
p18:00.Dantza emanaldia he-
rriko gaztetxoen eskutik.
p19:00.Gorriti eta bere anima-
liak.

IZASKUN, TOLOSA

IRAILAK 6,OSTIRALA
p18:00.Txupinazoa eta txoko-

late jatea Sputnik plazan. On-
doren, buruhandiak ibiliko dira.
p19:30.Trikipoteoa Albizturta-
rren eskutik, txosnetatik hasita.
Auzoko tabernetan barrena ibi-
liko dira.
p20:30.Danborradako afaria.
p22:45.Danborrada auzoan
barrena, Bonberenea Txaran-
garekin.
p00:00.Sputnik 13 bildumaren
aurkezpen kontzertua: Atila y lo
Unos, Barrua Truk, Broken Fa-
ces eta Wainot ariko dira taula
gainean.

IRAILAK 7,LARUNBATA
p11:00.Haur jolasak.
p12:00.Herriko auzoen arteko
olinpiada-desafioa, Zabalarre-
ta parkean.
p14:00.Auzo bazkaria txaran-
garekin, Izaskun plazan.
p19:00.Sagardo dastatzea eta
pintxoak Izaskun plazan.
p21:00.Zahagi ardoa Izaskun
plazan. Norberak etxetik ekarri
beharko ditu jakiak.
p23:00.Kontzertuak Sputnik
plazan: Cohen (Urnieta), Gas
Drummers (Jerez de la Frontera,
Espainia) eta Dinero (Alacant,
Herrialde Katalanak).

IRAILAK 8,IGANDEA
p09:00.Diana Tolosako Udal
Txistulari Bandaren eskutik.
p12:00.Toka txapelketa: ema-
kumezkoak, gizonezkoak eta
haurrak.
p13:00.Tortilla txapelketa.
Etxetik prestatuta eraman be-
harko dira tortillak, epaima-
haiak dasta ditzan.
p14:00.Zahagi ardoa Izaskun
plazan. Lehiaketako tortillekin
eta norberak etxetik eramanda-
ko jakiekin egingo dute bazkari
legea.
p16:30.Shandu Teatro taldea-
ren Kataklown antzezlana, eta
Jon Magik magoaren emanal-
dia Sputnik plazan.
p17:00.2013. urteko Izaskun
auzoko mus txapelketa egingo
dute jaiak amaitzeko, Izaskun
plazan.

LIZARTZA

IRAILAK 6,OSTIRALA
p19:30.Kalejira Karobitxulo
taldearekin.
p20:00.Haurrentzako danbo-
rrada Isk&billa txarangarekin.
p21:30.Herri afaria.
p00:00.Txupinazoa eta dan-
borrada Isk&billa txarangare-
kin.
pOndoren.Erromeria Unsain
anaiekin.

IRAILAK 7,LARUNBATA
p10:00.Diana Lizardi txistulari
taldearekin.
p11:00-13:00.Puzgarriak.
p11:30.Patata tortilla lehiaketa
eta toka txapelketa.
pOndoren.Hamaiketako herri-

GEgitarauak

koia Lizartzako gaiteroek alaitu-
ta.
p14:00.Herri bazkaria.
p16:00-19:00.Puzgarriak.
p19:00.Sagardo dastatzea,
Orexako batukadarekin.
p22:00.Kantaldia: Garazi Es-
naola eta Garazi Egiguren.
p00:00.Kalejira.
pOndoren.Erromeria Ai Ene
taldearekin.

IRAILAK 8,IGANDEA
p10:00.Diana Lizartzako gaite-
roekin.
p11:00.Umeen udaberriko pilo-
ta topaketen finalak.
p12:30.Otsolar dantza taldea-
ren emanaldia.
p17:00.Mus txapelketa herri-
koia plazan.
p18:00.Kirol desafioa: Lizar-
tza-Orexa.
p19:00.Dantza soka.
p20:00.Miren, Agur eta Oierre-
kin dantzaldia.

ZIZURKIL

IRAILAK 5,OSTEGUNA
p18:30.Zizurkilgo VI. Kros Mis-
toa. Neska eta mutilez osatuta-
ko bikoteentzat.
p19:15.Oporretan Euskaraz-
eko haurren ikuskizuna.
pJarraian.Txupinazoa eta Me-
lokotoiaren aurkezpena Teodo-
ro Hernandorena kultur elkarte-
aren eskutik.
pOndoren.Buruhandiak.
p21:00.Herri afaria Pasus jate-
txearen eskutik.
p00:00.Danborrada herriko
Jun da Jo txarangak lagundurik.
p01:30.Lambretta DJ-a. Tarte-
an, jolasak.

IRAILAK 6,OSTIRALA
p11:00.Puzgarriak, txapa taile-
rra eta apar festa.
p14:00.Gazte bazkaria.
pOndoren.Jolasak.
p17:30.Zirko, antzerki eta musi-
ka ikuskizuna Aurrera plazan,
Soka taldearen eskutik.
pOndoren.Txokolatea egongo
da.
p18:30.Eonian elektrotxaranga
herrian zehar.
p22:30.Herrira Gaua: The
Bobby’s, Arkada Social, Willis

Drummond eta Makulu ken tal-
deen kontzertuak.

IRAILAK 7,LARUNBATA
p12:00.Giza proba. Ibarra eta
Orioko emakume taldeek era-
kustaldia burutuko dute 550 ki-
loko harriarekin.
p13:00.Balkoietako lore apain-
keta lehiaketaren sari banaketa.
p14:00.Herri bazkaria.
pOndoren.Blusen arteko joko-
ak.
p18:30.Buruhandiak.
p20:00.Asto karrera.
p23:00.Mozorro Gaua. Kaba-
ret ikuskizuna Aurrera plazan,
Fritanga kolektiboaren eskutik.
p00:30.Dantzaldia Laket tal-
dearen eskutik.
p07:30.Diana dultzaineroez la-
gundurik.

IRAILAK 8,IGANDEA
p11:00.Sagardo eta sardina
dastatzea Urkamendi Elkartea-
ren eskutik.
p13:00.Herriko haurren euskal
dantza ikuskizuna.
p16:00.V. Joxe Arregi Mus Txa-
pelketa.
p19:00.Herritarren dantza. Au-
rretik herrian zehar kalejira.
pOndoren.Dantza ikuskizune-
ko parte hartzaileentzat afari
merienda.
p22:00.Txoko DJ-a.

IRAILAK 9,ASTELEHENA
p11:30.Haur jolasak.
p12:00.Meza Nagusia.
p13:00.Jubilatuen jokoak.
p14:00.Jubilatu bazkaria Atxu-
londo jatetxean.
p17:00.Futbolin txapelketa
Aurrera plazan.
p17:00.Pirritx, Porrotx eta Ma-
rimotots pailazoen emanaldia:
Sentitu, pentsatu, ekin!.
pOndoren.Buruhandiak.
p19:30.Kantukale. Herritarrek
herria kantuz alaituko dute. On-
doren, parte hartzaileentzat
pintxoak eta barrikotea egongo
da.
p22:00.Bertsolariak: Unai Itu-
rriaga, Maialen Lujanbio, Amets
Arzallus eta Xabier Silveira. Gai
jartzailea: Amaia Agirre.
pOndoren.Melokotoiaren hile-
ta eta lur ematea.

Zizurkilen kuadrilla eguna; duela zortzi urteko irudia. IMANOL GARCIA LANDALizartzan ostiraletik igandera bitarte herriko jaiak ospatuko dituzte. A.IMAZ

HONDAKINEN BILKETAN
ALDAKETAK JAIETAN

IRAILAK 6,OSTIRALA
p09:00-11:00.Organikoa.

IRAILAK 7,LARUNBATA
p09:00-11:00.Errefuxa.

IRAILAK 8,IGANDEA
p09:00-11:00.Organikoa.

IRAILAK 9,ASTELEHENA
p09:00-11:00.Ontzi arinak.

EGUNERO
p09:00-11:00.Konpresak eta
pixoihalak.

GZizurkil



M. Iraola Amasa-Villabona

Oinkari dantza taldeak Ingalate-
rra zeharkatu du euskal dantzak
bertakoei zabalduz. Abuztuaren
6an 47 lagun abiatu ziren autobu-
sez irlara, eta 20ra bitartean hain-
bat emanaldi eskaini dituzte.  

Lehen helmuga Londres izan
zen. Ingalaterrako hiriburuko Ox-
ford House etxean Ari du ikuski-
zuna eskaini zuten, eta handik,
iparralderantz abiatu ziren Bi-
llingham hiriko International Fol-
klore Festival delakoan parte har-
tzeko asmoz. 

35.000 biztanle inguruko hiri ho-
netan, Mexiko, Ukraina, Mazedo-
nia, Peru, Taiwan, Kanada eta
AEBetako dantza taldeak batu zi-
ren egunero dantza ikuskizun ez-
berdinak eskaini eta euren he-

rrialdeetako kulturaren berri
eman eta gainontzekoekin elkar-
banatzeko. Lehen egunean festi-
baleko partaide guztien desfilea
egin zuten, eta billabonatarrak
trikitia eta panderoaren doinue-
kin egin zuten kalejira. 

Gauetan, berriz, lo egiten zuten
aterpetxean talde parte-hartzaile-
etako bakoitzak festa bat antola-
tzen zuen, gainontzekoek beren
dantzak ikasteko. Euskaldunek,
esaterako, aulki jokoa egin zuten
eta irabazleari sagardo botila bat
eman zioten sari gisa. Dantzariek
bizitako esperientzia «aberasga-
rria» izan dela nabarmendu dute. 

Dantza bai, turismoa ere bai
Dantza egiteaz gain, hainbat leku
bisitatzeko ere aukera izan dute
Oinkariko partaideek. Manches-
terren izan ziren, eta bestek beste,
datorren urrian Realak jokatuko
duen Old Trafford futbol zelaia bi-
sitatu zuten. Londresera ere itzuli
ziren Tower Bridge, Big Ben erlo-
jua edota Buckingham Palace
ikusteko. Eguraldi ona aprobe-
txatuz, hondartza egunez ere dis-

frutatzeko aukera izan zuten
Frantzia iparraldean.  

Emanaldi gehiago irailean
Oinkarik dantza eta bidaia uztar-
tuz jarraituko du, eta larunbat ho-

netan, Belgikako Bilzen herrian
izango dira Korrontzi talde biz-
kaitarrarekin batera Infernuko
hauspoa ikuskizuna eskaintzeko.
Datorren larunbatean, berriz, hi-
laren 14an, Ermuan izango dira. 

Ingalaterratik
barrena zabaldu du
bere lana Oinkari
dantza taldeak
Abuztuaren 6ik 20ra,47
dantzarik bidaiatu dute
eta Billinghamgo
International Folklore
Festivalean izan dira

Billinghamgo International Folklore Festivalean parte hartu dute. OINKARI

Herrialde ezberdinetako kulturak elkarbanatzeko aukera izan dute. OINKARI

M. Iraola Amasa-Villabona

Tolosaldea Garatzeneko Migrazio
eta Aniztasun sailak etorkinei zu-
zendutako Ongi Etorri programa
antolatu du, eta pasa den martxo-
an eta ekainean Tolosa, Alegia eta
Anoetan izan ondoren, Amasa-Vi-
llabonan bi saio izango dira iraile-
an zehar. 

Lehen hitzordua datorren aste-
artean izango da. Atzerritartasun
legeari buruzko taldekako infor-
mazio saioa antolatu dute udale-
txeko areto nagusian, 18:00etatik
20:00etara. Edonorentzat irekita
egongo den saioa izango da. 

Bertan, abokatu batek atzerri-
tartasunaren legeak bizitzako

arlo ezberdinetan duen eragina-
ren inguruko galderak erantzun-
go ditu: egoitza eta lan egiteko
baimenak, berritzeak, familiak
biltzea, ikasleen egonaldiak, per-
tsona atzerritarren kontratazioa,
nazionalitatea, pertsona komuni-
tarioen eta senideen araudia, zigo-
rrak edota kanporatzeak izango
dira hizpide. 

Saio berbera izango dute Ale-
gian, baina abendura arte itxaron
beharko dute alegiarrek. Hain zu-
zen, hilabete horretako 10ean, as-
teartez, egingo dute bilera, kultur
etxean, 18:00etatik, 20:00etara. 

Tolosaldea ezagutuz
Bigarren saioa, berriz, irailaren
25ean, asteazkenean, egingo da
udaletxeko areto nagusian, baina
10:00etatik 12:00etara bitartean. 

Bizilekua Tolosaldean finkatu
berri duten pertsonei zuzenduta
dago saio hau, eta eskualdera bizi-
tzera etorri diren pertsonei tes-
tuinguru berrira gerturatzeko in-

formazioa ematea du helburu:
udalak, euskara, osasuna, hez-
kuntza, elkarteak, eskubideak,
betebeharrak, zerbitzuak, lanera-
ko beharrak, kultura, eta abar. 

Azaroaren 26an Tolosako kul-
tur etxean egingo dute saio bera,
10:00etatik 12:00etara. 

Harrera programa hauetan
parte hartu ahal izateko izena
ematea ezinbestekoa da. Horreta-
rako, inmigrazioa@tolosaldea.net
helbidera idatzi edo 943654501 tele-
fonora deitu daiteke. Parte har-

tzaile guztiek, ziurtagiri bat jaso-
ko dute. 

Euskara ikastaroak
Oporretatik bueltan, hasi dira da-
goeneko Banaiz Bagara elkarte-
ak urtero antolatu ohi dituen eus-
karaz komunikatzeko oinarrizko
ikastaroak. Astean behin edo bi-
tan elkartzen dira eguneroko ego-
era informalei euskaraz aurre
egiten ikasteko asmoz.  

Ikastaro hauen berezitasuna
kultur aniztasuna da, eta elkartea-

Etorkinei zuzendutako Ongi Etorri
programan parte hartuko du udalak
Tolosaldeko baliabideei
eta atzerritartasun
legeari buruz argibideak
emango dizkiete bertan
finkatu berri direnei

ESKUALDEKO BALIABIDEAK

pAmasa-Villabona. Irailak 25,
asteazkena, udaletxeko areto-
an. 10:00etatik 12:00etara.
pTolosa.Azaroak 26, astear-
tea, kultur etxean. 10:00etatik
12:00etara.

ATZERRITARTASUN LEGEA

pAmasa-Villabona. Irailak 10,
larunbata, udaletxeko aretoan.
18:00etatik 20:00etara.
pAlegia.Abenduak 10, astear-
tea, kultur etxean. 18:00etatik
20:00etara.

GEgitaraua

EUSKARA IKASTAROAK

pAmasa-Villabona. Irailak 10,
larunbata, udaletxeko aretoan.
18:00etatik 20:00etara.
pAlegia.Abenduak 10, astear-
tea, kultur etxean. 18:00etatik
20:00etara.

ren esanetan, berezitasun horrek
«elkarren arteko bizitzan aberas-
tu egiten ditu partaideak». Gaine-
ra, hizkuntzaz gain, kultura bere-
ganatzeko dantza eta kantuak ere
lantzen dira, eta modu horretan,
ikasiz gozatzeko aukera izaten
dute ikasleek. 

Bailarako hiru herritan izango
dira Banaiz Bagararen euskara
ikastaroak. Amasa-Villabonan,
astelehenero elkartuko dira Kale
Nagusiko Gaztelekuan 19:45ean;
Tolosan, berriz, asteazkenetan,
19:30ean izango dute hitzordua
kultur etxean; eta azkenik, Iru-
ran, ostiraletan bilduko dira, uda-
letxeko erabilera anitzeko gelan
18:00etatik aurrera. Kasu hone-
tan, Hihaoka ekimenaren barne-
an izango da, hau da, kantuan. 
1villabona-aiztondo@hitza.info

Irailaren 13an, asteburu
pasa, Lladora

ZIZURKIL ›Zizurkil eta Llado
(Girona) herriak senidetzera
doazela aprobetxatuz, irailaren
14 eta 15eko asteburuan Kata-
luniako herrian ospatuko den
azoka berezira gonbidatu dituz-
te zizurkildarrak. Hori dela eta,
udalak, herriko zenbait taldere-
kin elkarlanean autobusa anto-
latu du. Hilaren 13an, 14:30ean
irtengo da autobusa Zizurkildik,
eta hilaren 15eko iluntzean itzu-
liko da. Egarri, Atxulondo eta
Iriarte tabernetan eman daite-
ke izena, eta prezioa 30 euro-
koa izango da.

Musika eskolako klaseak
astelehenean hasiko dira

IRURA ›Loatzo Musika eskola-
ko 2013-2014 ikasturteko klase-
ak astelehenean hasiko dira.
Eskolen ordutegiak udalaren
webgunean daude ikusgai.

Ikastaroen ordutegiak
eztabaidatzeko bilera

ALKIZA ›Irailaren 5ean, arra-
tsaldeko bostetan bilera egingo
dute Alkizan 2013-2014 ikastur-
teko eskolaz kanpoko ikastaro-
en ordutegiak zeintzuk izango
diren zehazteko. Horrez gain,
aurtengo udalekuetako balan-
tzea ere egingo dute.

DLaburrak

Villabona-Aiztondo › 

‹ Ibarraldea
2013ko irailaren 4a, asteazkena tolosaldeko hitza 7

IRAILAK 5, OSTEGUNA

pEzohiko bilkura.Udalbatza-
ren ezohiko bilkura izango da,
19:30ean. Euroaginduaren aur-
kako herri mugimenduak mo-
zioa aurkeztuko du.

IRAILAK 6, OSTIRALA

pBarrikotea. Ibarrako plazan,
elkartasun gunean, barrikotea
egingo dute. 19:30ean zabaldu-
ko dute gunea, eta edaria eta
saiheskiak egongo dira. Etxetik
janaria emateko aukera izango
da.

IRAILAK 10, ASTEARTEA

pManifestazioa.Eskualdeko
manifestazioa egingo da, Tolo-
sako Triangulotik Ibarrako pla-
zara. 19:30ean abiatuko da.

GEkitaldiak

Iñigo Terradillos Ibarra

Jokin Aranalde iheslariaren kon-
trako euroagindu eskaeraren 
inguruko erabakia iragan uztai-
laren 16an eman behar zuen jaki-
tera Paueko Dei Auzitegiko Ins-
trukzio Ganberak, baina bi hila-
betez atzeratu ostean, datorren
asteartean, irailaren 10ean, azter-
tuko dute gazteluarra Espainia-
ratzeko agindua. Horren aurre-
an, iheslariaren aurkako euroa-
gindua salatzeko helburuz,
kanpaina jarriko du martxan Eu-
roaginduaren Aurkako Herri Mu-
gimenduak, Konponbide garaia
da. Euroagindurik ez! lelopean,
hainbat ekimen antolatuz. 

Hala, bihar euroaginduaren
aurkako mozioa aurkeztuko dute
Ibarrako udaletxean; etzi, Ibarra-
ko plazako elkartasun gunean ba-
rrikotea prestatuko dute, eta da-
torren asteartean, euroagindu es-
kaera aztertuko duten egunean
bertan, manifestaziora deitu di-
tuzte eskualdeko herritarrak.

«Konponbideari muzin»
Euroaginduaren Aurkako Herri
Mugimenduak gogoratu duenez,
«Euskal Herriak denbora luzez
gatazka politiko eta armatua bizi
izan du, eta azken urteetan eragi-
le ezberdin eta ugariek konponbi-
dean eta bakean sakontzeko aha-
leginak biderkatu egin dituzte,
Aieteko Adierazpena mugarria
izan zelarik». Bestalde, ETAk bo-
rroka armatua behin betiko uztea
erabaki zuela, Euskal Herria aro
berri batean sartuz, baina, gataz-
kak sortutako ondorioek bere ho-
rretan jarraitu dutela azaldu du.
Ondorioen artean kokatzen ditu
iheslariak herri mugimenduak.
Hain zuzen ere, Jokin Aranalde

gazteluarraren atxiloketa eta eu-
roagindu eskaera Euskal Iheslari
Politikoen Kolektiboak iragan
ekainaren 15ean Miarritzen egin
zuen ekitaldian kokatzen da. Ko-
lektiboak mintzaide taldeko kide
izendatu zuen Aranalde, eta eki-
taldian, gatazkaren konponbide-
an parte aktibo izan nahi dutela
adierazi zuten iheslariek. 

Bada, ekitaldiaren ondoren,
ekainaren 24an, Frantziako Poli-
ziak Jokin Aranalde atxilotu
zuen Heletan, Nafarroa Behere-
an, ezohiko kontrol batean. Es-
painiako Barne Ministerioaren
arabera, euroagindu eskaera ba-
ten ondotik atxilotu zuten, baina,
epailearen aurretik igaro ostean,
Aranalde aske geratu zen euroa-
gindua tramitatu gabe zegoelako,
Espainiako Gobernutik euroa-
gindua indarrean zegoela zabal-
du arren. Irailaren 10ean hartuko
du Paueko epaitegiak gaztelua-
rraren aurkako euroagindu eska-
eraren inguruko erabakia.

Aranalderen atxiloketarekin,
«Espainiako Gobernuak, beste
behin, konponbiderako deiari
muzin egin dio», herri mugimen-
duaren ustez. «Hamaika urteren
bueltan Iparraldean bizitza publi-
koa eta bistakoa egiten egon on-
doren, Jokin atxilotzeko presio
itzela abiarazi zuen. Konponbide-
an sakontzeko garaiak dira, guz-
tion partetik urratsak norabide
horretan ematekoak, eta Jokinen
atxiloketa, epaiketa eta estradizio
eskaera aurkako norabidean ko-
katzen ditugu», esan dute.

Hori dela eta, «eraso» honek
erantzun «anitza eta zabala» izan
behar duela azaldu du herri mugi-
menduak, eta Tolosako Triangu-
lotik Ibarrako plazara irailaren
10ean burutuko duten manifesta-
zioan, biharko ezohiko bilkuran,
etziko barrikotean, nahiz antola-
tuko diren gainerako mobilizazio-
etan parte hartzera deitu dituzte
herritarrak.
1ibarraldea@hitza.info

Aranalderen aurkako euroagindua
salatzeko manifestaziora deitu dute
Irailaren 10ean
aztertuko du
gazteluarraren aurkako
Espainiaratzeko agindua
Paueko epaitegiak

Jokin Aranalde atxilotu ostean Ibarran egin zuten elkarretaratzea. A. IMAZ

I. Terradillos Ibarra

Ibarrako Udaleko kirol sailetik
adierazi dutenez, Ibarrako kirola-
ri, klub eta kirol elkarteek diru la-
guntza eskaera egiteko aukera
dute oraindik. Azaldu dutenez,
iragan abuztuaren 8an argitaratu
ziren Gipuzkoako Aldizkari Ofi-
zialean Ibarrako udaleko kirol ar-
loko diru laguntzen oinarriak, eta
eskaerak aurkezteko epea iraila-
ren 14an amaituko da.

Informazio gehiago nahi due-
nak Belabieta kiroldegira jo deza-
ke, 09:00etatik 13:00etara edota
15:00etatik 20:00etara, edota ber-
tara dei dezake, 943 67 15 44 telefo-
no zenbakira.

Kirol arloko 
diru laguntzak
eskatzeko
aukera, hilaren
15era bitarte

I. Terradillos Ibarra

Igandean, Ama Birjin egunez, To-
losaldeko artzapezgoak liturgia-
ekitaldi berezia egingo du Izas-
kungo baselizan, 11:00etan hasi-
ta. Tolosaldeko herri askoren
partaidetza izango duen ekitaldia
Imanol Aldaregiak zuzenduko
du, eta Santa Maria kaperak par-
te hartuko du. Musika kapera
Luis Orduñak zuzenduko du, eta
organoan Jose Luis Egiburu eta
Joakin Artetxe izango dira. Ba-
karlari moduan Manuel Muñoa,
Jexuxmari Jauregi eta Maite
Crespillo ariko dira. Izaskungo
Ama Birjinaren ereserkia, Kyrie
eta Santus, Gurtu Dezagun Jesus
eta Ama Birjinari zortzikoa lanek
osatuko dute egitaraua.

Ama Birjinaren
omenezko
emanaldia,
Izaskunen,
igandean

2 Hilberriak eta urteurrenak

ESKELAK

943-65 56 95
tolosaldean@hitza.info

2 Farmaziak

GAUR

pTolosa.Egunekoa: Bengoe-
txea, E. Kale Nagusia, 7. Telefo-
noa: 943 67 06 48. Gauekoa:
Azpiroz, L. Amarotz Auzoa, 9.
Telefonoa: 943 67 51 18.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2 Agenda

GAUR

DEIALDIAK
pTolosa.Tolosaldea Garatze-
neko enplegu zentroak langa-
betuentzako hiru ikastaro anto-
latu ditu: Ikastaroei buruzko in-
formazioa aurkitzen ikasi; lana
bilatzeko teknikak eta Curricu-
lum Vitaeak bidaltzeko posta
elektronikoa erabiltzen ikastea
izango dira. Lehena irailaren 10
eta 12an izango da; bigarrena hi-
laren 17 eta 19an, eta azkena, hi-
laren 24 eta 26an. Izena emate-
ko 943 65 45 01 telefono zen-
bakira deituz, edo
lan@tolosaldea.net helbide
elektronikora idatzi daiteke.
pIkaztegieta.Kirol ikastaroak
antolatu nahi ditu udalak eta
herritarrei irailaren 9a, astelehe-
na, baino lehen udaletxean ize-
na emateko deia egin die zer
egin nahiko luketen zehaztuz.

D

Urte askoan!
Gaur aitonaren urtebetetze eguna, bihar Ikerrena eta 

datorren asteazkenean Unaiena. Zorionak eta muxu handi 
bana etxekoen partetik.

Hasi dira argazkiak iristen eta lehena Jon Ander
Agirrezabala abaltzisketarrak Cabo de Gatan
ateratako argazkia bidali du lehiaketan parte har-
tzeko. Zehazki abuztuak 7an ateratakoa dela argi-
tu du, eta Las Negraseko portuan. Bigarrena, Zu-
maian atera zuen udan, Jose Luis Barainkak. Az-

kena, berriz, Beñat Lopez tolosarrak bidali du. Al-
peetan, Chamonix inguruan eta Lac Blanc lakua
ikusten da bertako mendiez inguraturik. Lehiake-
tan parte hartzeko thargazkiak@hitza.info helbi-
dera bidali behar dira argazkiak. Lehen hiru argaz-
kiek sariak jasoko dituzte.AGIRREZABALA /  BARAINKA/  LOPEZ

URAREN INGURUTIK ATERATAKOAK

XVII. Udako Argazki Lehiaketa q

2 Agurrak

pTolosa.Udaberri dantza tal-
dean oraindik izena eman dai-
teke, www.udaberri.com ata-
rian.
pTolosa.Tolosa IKT elkarteak
17:30etik 18:30era haurren fro-
ga saioa egingo du Usabal kirol-
degiko igerilekuan. Igeriketan
hasi nahi duten eskualdeko
haurrei zuzendua izango da.


